
PROCEDEMENTO: cobertura temporal por persoal funcionario interino dun posto 

reservado a  á escala de Mestres/as de Taller de institutos politécnicos marítimo-

pesqueiros, no Instituto Politécnico Marítimo-Pesqueiro de Vigo dependente da 

Consellería do Mar. 

 

 

ANTECEDENTES 

 

1. Mediante resolución de data 18 de decembro de 2020, a Secretaría xeral Técnica da 

Consellería do Mar procede ao nomeamento dos membros do Tribunal para a selección 

dun posto reservado a  á escala de Mestres/as de Taller de Institutos politécnicos 

marítimo pesqueiros, no Instituto Politécnico Marítimo Pesqueiro de Vigo dependente da 

Consellería do Mar. 

 

2. O día 5 de xaneiro de 2021 publicáronse, na páxina web da consellería do Mar e nos 

taboleiros de anuncios da Secretaría Xeral Técnica da Consellería do Mar, do Instituto 

Politécnico Marítimo Pesqueiro de Vigo, as bases da convocatoria  para cobertura 

temporal por persoal funcionario interino dun posto reservado á escala de Mestres de 

Taller de institutos politécnicos marítimo-pesqueiros, no Instituto Politécnico Marítimo-

Pesqueiro de Vigo, dependente da Consellería do Mar, de conformidade co disposto na 

base terceira da convocatoria abriuse o prazo para que os interesados presentaran as 

correspondentes solicitudes. 

 

3. O día 9 de febreiro 2021 reúnese o tribunal seleccionado aos efectos da resolución da 

cobertura do posto indicado, para elaborar a listaxe provisoria de persoas admitidas e 

excluídas neste proceso atendendo á documentación achegada xunto coas súas 

solicitudes. 

 

4. O día 10 de febreiro de 2021 publícase, na páxina web da consellería do Mar e nos 

taboleiros de anuncios da Secretaría Xeral Técnica da Consellería do Mar, do Instituto 

Politécnico Marítimo Pesqueiro de Vigo, a listaxe provisional de persoas admitidas e 

excluídas neste proceso atendendo á documentación achegada xunto coa súa solicitude, 

de conformidade co punto 3.3 das bases, outorgando un prazo de 5 días para que os 

aspirantes excluídos puideran emendar o defecto ou defectos que motivaran dita 

exclusión. 

5. O día  16 de abril de 2021 finalizado dito prazo, e emendadas as deficiencias 

observadas, o tribunal  procedeu, á publicación da listaxe definitiva de persoas admitidas 

e exluídas para cobertura temporal por persoal funcionario interino dun  posto reservado 

á escala de Mestres de Taller de institutos politécnicos marítimo-pesqueiros, no Instituto 

Politécnico Marítimo-Pesqueiro de Vigo, dependente da Consellería do Mar 

 

 

6. Na súa proposta de resolución do 19 de abril de 2021, o tribunal nomeado  para a 

selección dun posto de Mestre de Taller, reúnese para propoñer: 

  

Finalizadas as fases de presentación de solicitudes e a de subsanación das mesmas a que 

fai referencia o punto 3.3 das Bases da Convocatoria  e non concorrendo ao proceso 

selectivo candidato/a que cumpra cos requisitos indispensable e coa titulación necesaria 

recollidos na base primeira das Bases da Convocatoria, esta Presidencia, previa consulta 

cos membros do Tribunal, propón a Secretaría Xeral Técnica da Consellería do Mar, que  

se deixe deserto o citado procedemento de selección co correspondente peche do 

mesmo. 

 

 

CONSIDERACIÓNS LEGAIS E TÉCNICAS 

 

Primeiro.  No artigo 21 da Lei 39/2015 de 1 de outubro de 2015, do procedemento 

administrativo común das administracións públicas  se recolle que “A Administración está 

obrigada a ditar resolución expresa e a notificala en todos os procedementos, calquera que 

for a súa forma de iniciación. Nos casos de (…) desaparición sobrevida do obxecto do 

procedemento,  resolución consistirá na declaración da circunstancia que concorra en cada 

caso, con indicación dos feitos producidos e das normas aplicables.“  

 

Segundo. No artigo 84 .2 da citada lei, complementado ao  artigo do punto primeiro, se 

dispón que: ”tamén producirá a terminación do procedemento a imposibilidade material 

de continualo por causas sobrevidas. A resolución que se dite deberá ser motivada en toda 

caso.” 

 

Terceiro. Postos os feitos en relación con ditos preceptos resulta claro que a convocatoria 

se encamiña a provisión dun posto de traballo vacante, con carácter temporal. O feito de 

que non se presentasen aspirantes que cumpran os requisitos de desempeño do posto 

determinan a imposibilidade de continuar o proceso. 

Vistos os feitos e os artigos 21 e 84.2 da Lei 39/2015 de 1 de outubro de 2015, do 

procedemento administrativo común das administracións públicas, o tribunal de 

selección propuxo por unanimidade a finalización do procedemento de selección. 

 

Por todo isto, a secretaria xeral técnica 

 

 

RESOLVE: 

 

Deixar deserto o  procedemento de selección dun posto reservado a  á escala de 

Mestres/as de Taller de Institutos politécnicos marítimo-pesqueiros, no Instituto 

Politécnico Marítimo-Pesqueiro de Vigo dependente da Consellería do Mar,  por non 

concorrer ao proceso selectivo ningún candidato/a que cumpra cos requisitos 

indispensables e coa titulación necesaria, recollidos na base primeira das Bases da 

Convocatoria. 

 

Contra a presente resolución, que pon fin á vía administrativa, poderase interpoñer 

recurso potestativo de reposición ante esta consellería no prazo dun mes a contar dende 

o día seguinte ao da súa notificación, de conformidade co establecido na Lei 39/2015, do 

1 de outubro, do procedemento administrativo común das Administracións Públicas, ou 

poderase impugnar directamente ante o xulgado do contencioso-administrativo 

competente, no prazo de dous meses contados dende a mesma data, de conformidade co 

establecido na Lei 29/1998, do 13 de xullo, reguladora da xurisdición contencioso-

administrativa.  

 

 

Asinado electronicamente en Santiago de Compostela 

 

A secretaria xeral técnica 

 

Silvia Cortiñas Fernández 

